
ci’uli’ alang micuw

ini’ pintana’ la kinanuxan micuw laha ci rali’ la. pasaring ta rali’
matabuk ta mumarah, gunluw ta nak ci insa’ na a’usa’ uri’, micuw, wal
wal yumunaw ka kinnanuxan ta’ la. utux utux ingkaralan, abuk na
pinumahan, kaca ka wal yonani pakaranux ci linlungan na kankanel alang lu
manmalikur alang micuw.

maki alang, angrat mumarah kora’ ka kankanel lu manmalikur. umabas
la kintabuk naka kanel hiya’. mama’ panutux ci otobay musa’ mumarah.
mapapalawa’ maha ““ or! hata’ la! arat ta’ pakamasu’ ci atu’ la! ”, ba’
pati’urit ci rarulu kora’ naha. ana rakeh wahan ka tu’uy ga ini’ naha se’,
waral manamis ka rarulu’ naha ini’ bah mangungu’. ba’ tumabur, ba’
minarang na papinarang rengki’ uri’. ana mamuhi’ ci ngiraw ga ba’ morit Ci
kahuni’. mahngali’ ci kahuni’. puse’ ci ayu’ ragu’ pinmuhi’. kora’ asuw na
pumahun hani ga. tehkan ming na kanel alang min kora’. ini na’ ci malikur,
musa’ nak Ci insa’ naha. lanlamu’ na babingu’ mumarah lu babingu’ morow,
ba’un naha kora’.

yonani ka insa’ na alang Plngawan micuw. rali’ hang ga, mama musa’

mumarah tanux ka manmalikur na alang ta. umihur tikiy kakaramas ci

Kinnanuxan naha. ga, musa’ tanux ka manmalikur ga, sanahri’un naha ka
mumarah naha. kani ka sunbaba’ nak ming ci papumahun na nanahi’ ka
kankanel la. masabarux, masinhayuw ming ci atu’ naha. buse’ laga, wal
wal nak ba’ mumarah lu ba’ carung ci a’usa’ na papumahun na nanahi’ ka
kakanel la. ungat nak babahan ong! as ki yonani mararow ka maskanel ga
pakaramas ka utux morow.

nanu micuw laga, as nak pasa’usa’ ci a’usa’ ka maskanel la. ini’
pa’a’ayaw, musa’ nak ci papumahun naha nak ka malikur. musa’ nak ming
ci babingun naha ka kanel uri. taxan yonani maga’agal ci ke’
ka maskanel ga, tumogal nak ci yotas lu ramas taxan na morow kakelan, ini’
pasrara’iy ka kinabuk naha’. ma’a’as nak sungku’ ci sintikban naha.
muraring ramas ka insa’ naha uri’. kanel ini’ kaba’ pastatu’uy ci a’usa’ na
morow ga, as nak ba’iy matox uri’, amol ka ini’ nak paga’agal ci ke’ ka
maskanel hiya ga, ini’ nak hari’ patarahri’ ka tinogal naha. ana inu na ci’uli’,

minlu ini” patabuk ga yonani kora’ ka insa’ naha.

